
MATA TUKUTUKU

Mata tukutuku tuku

E tama o taera, kei mau taua i te kati o te ture

Me wehe taua, kia mataratara, kia mutu ai te aroha e
Takahia mai nga rori 0 Owairaka, he rori kokikoki

Me wehe taua, he rori harorirori e

Owairaka te whenua, Takihiku wharenui
Maikukutara ra, piringa kotiro

Kei raro i nga paina haruru mai nei

Aué te aroha ki taua mahi nei

Huri mai to aro toku aro nei

Kia tuki tariana e

Haere mai, ka haere taua

Aué me aroha ki taua mahi nei
Huri mai to aro toku aro nei

Kia tuki tariana e, kia tuki tariana e

Owairaka te whenua whatiwhati hi!

He waiata ngahau i titongia ai e nga kaumatua o Rawhitiroa-Owairaka.

TE TEKAU MA RUA

E noho ana i te roro 0 Te Mana Motuhake, ka haramai te whakaaro ki ahau!

Ka titiro, ka whakarongo ki waho ki te kupu, i te ngutu, o te motu.

E pataia nei te potae o Te Kotahitanga. E kara, Erima Henare i Te Kotiu
purupurua nga kowhao rau, kei tapoko te haere a te uri o Rahiri i nga
whakatara a te arero tangatanga e pararé mai ra, hei aha koa!

Nau mai, korerotia ki te marae! TG ake Hohepa ki Waimirirangi

rewha nui dna tukemata ki te tautoko mai, ka pai!

Katahi nei ka haepapa, katahi nei ka ora mai taku ngakau ki te piki pereina
rere ki Mauao. E koro ma i Tauranga e Kihi Ngatai, Marehu, Hauata

utaina au ki te kei o te poti mthini. Panaia au e Awanui ki te tai i
whakanukunukuhia, ki te tai i whakanekenekehia, huri reretia i te moana a Toi
kei Matata te inga mdhoku ki te nohoanga o Pouroto

mana ‘hau hei tuku ki Kokohinau ko Pairama. E koro Hémana heamanatia to
puni rangatira, patopatohia ki a Maanu Paora i te kaunihera

me whakatata mai ki to taha, nd whea hoki e matara atu to tamahine
perehitini a Kataraina, tokona te ora, tokona te wahine

tokona mai hoki e Rihari Manaaki te kauwhau ki Patauaki

ténei tana manawa te amine ake nei, ka pai!

M0 te.aha ra? Mo taku rori i te one o Te Paerata ki taku potiki mai i tawhiti
taku tarakina tamure, ko Te Kahautu! Werohia i te ao, werohia i te pd!
Whakina mai e hika, te huanui o Te Whaki, ki Te Kuti, Te Wera, Te Haua
kia toro ki a Rikirangi kei Otawhare. Mahau au hei kawe ki a Hinekahukura
e mariu ana ki Whangaparaoa, koi peka au ki tua o Potaka



homai ra te waea ka patu ringi ki a Iritana Tawhiwhirangi i te tari ki Poneke
tana whakahau mai ‘e tama whakatangihia te pere o te whakapono

kia titihaoa te pere o te rongopai ki Tapuihikitia!’

Ko wai te pou? Ko Wi Pera te pou! Ka td te ringa ki Tdrangal

Ka td te ringa ki Te Ureweral E Pou Témara, whakarérea te raiwhara ki rahaki
ka hikitia ai ko te tiripou, ko te toki, ko te tewhatewha hei pi mau

panuitia taku haere ki te papa o Te Piki Kotuku, ka pai!

E Ta Tamehana pikitia to hoiho, ka haere taua i nga kokoru o Thenga

kei Waikohatu ko Te Poroa, kei Opatia ko Hakopa, kei Otaramarae a Te Ariki
nana i tare ai te kara o te Kaha, kei Te Rotoiti te ure tarewa

kei Te Pakira te whare tangata! Hei taku papa Mauriora, takitakina

nga kawai nui, ki nga kawai roa, ka kopakina mai ki te pukapuka, ka pai!

Kati, me waka topatopa atu au ki Tongariro, ko Tumu Te Heuheu!

Kei Ruapehu ra te ahika i te whare toka i puta mai ai a Tama-te-pu-korero

a Tama-te-wananga. No te kura o Te Mareikura, me aropiri au ki to whaea

e kui Mereiwa, karangatia te muri, karangatia te tonga!

Huihuia atu ki korua ko Huirangi e pupuru nei i nga kiwei o te kete ki Taranaki.

Mauria atu ka whitikina e te whetli marama, hei hoa mo Te Paki o Matariki!
Hoki ake nei au ki ta Matutaera tongikura i ara ake ai Te Tekau ma Rua
Tona nama tapu téna! Hei apdtoro mo te Kingi Méori, ka tau, ka pai!

He mea tito na Paraone Gloyne hei moteatea ma Motai Tangata Rau ki Te Matatini 2015

TENEI KA NOHO KA RAU MAHARATANGA

Ténei ka noho ka rau maharatanga ake i te uru au e ruru ake neil

Ka panapana haere runga i te karetai, e hoatu
pataia atu te korero kdwana e hau mai nei

ka kapea ana te whenua, kei te muri, kei te tonga
kei Waitara te ptake o te kino

ko te patake i huia ai aku hoa ki te mate!

Me hopu koe Waitara ki taku ringa me tatua plipara ki taku hope
he whakatoa i a taua e kawana

kua tipatere koe i te awatea kua muia e te miere ki te tahora
kua pukei kakatea 0 wheua i te parekura

i Huirangi puritia mai e Rewi i te pito o te whenua

kia ora ai taku ngakau!

Nekeneke atu koe Parete ki tawnhiti

nukunuku atu ka tl koia ki Tara-a-Whai, Nekehia!

Nekehia nekehia, whakarongo ra nga iwi kiipapa

ki te rongo toa i a Tikao tamoea mai nga maunga tiketike
turakina mai ururakau, ki Papatangi e wani ra i nga tahatika
ki Wharepihunga, ka tautirotiro ki tétahi pito

ki tétahi taha ki waenganui

ki te rongo mau atamea na Te Hiakai!

Tapou ra Te Heuheu e Te Paerata

kipapa ki raro ra, kia tere raua kia tere pipt whakao



e ko te maungarongo ténei ko Paora!

Whakakore rawa ake ra e te tangata

ka puta te rongo ki tawhiti ki Aotearoa e takoto nei

Me whakatupu tane pea tatou e whae ma

kia mau tahi ki te pQ, ki te taiaha, ki te tewhatewha, ki te péneti
Me tunu mai kiri taewa ki roto ki te kdhua hirourou

ka kai ka ruaki i whakatapua ki te aha, te tao?

Me té timu ai ki Ahuriri, t& pau ai ki Poneke, té toe ai ki Taranaki
te pa kairiri, ki te pa kiiao na Hapurona

E kokoia te Pakeha!

He nui nga korero ma te patere nei, e mea ana a Ngai Tihoe, nd Ngati Raukawa te waiata nei.
Téra ano tétehi korero na Ahumai te patere. Heoi and, nd nga tau 1860-1866.

PUPURU Al E HINE

Pupuru ai e hine
Me i rite koe e hine ki nga reinga paraire
Kei roto koe i aku ringa pupuru ai € hine

He rau t0itd i nga rori tituru taua
Kei roto koe i aku ringa pupuru ai e hine

Ehara te waea e waikura ka whati
Engari ko te aroha e mau roa e

Me i rite koe e hine ki nga reinga paraire
Kei roto koe i aku ringa pupuru ai e hine

He waiata aroha ténei na Te Ao-o-te-rangi Rangitaawa. Na tana tamahine na Whaea Pera McDonald
(Rangitaawa) ratou ko ana tamariki i tuku mai ki te kapa o Motai Tangata Rau.



-
O

AKU MATAPUPUTU

E koro Haki, e kui e Kiripuai, aku matapuputu
Maraua e au te wa o te ora, he ohonga mahara e

Koko kairangi, pduareherehe
Moe mai i 0 korua taumata okioki e
E kore e wareware nga korero

E koro Haki, mokai a te pukapuka a Ihowa

He poutikanga nd o iwi o Raukawa

Ta tonu mai 6 tohutohu

E kui e Kiripuai, puhi 0 Ngati Huia

Whitiki o te kT, puna o te kupu, purutanga mauri
O Te Au ki te Tonga

Koko kairangi, pduareherehe

Moe mai i 0 korua taumata okioki e
E kore e wareware nga korero

E kore e wareware nga korero

NO reira haere ra, hei wheti tarake
| te rangi tohaha

E koro__e Haki, e kui e Kiripuai...Hi! Hi!, Hi aué hil

He mea tito na Paraone Gloyne hei waiata-a-ringa ma Motai Tangata Rau
ki te whakataetae &-rohe a Tainui waka 2008.

ARA RE

Kia rite mai ra 0 poi porotiti

Tapara patua, kia rite ki nga mahi, nga mahi paiarehe hi!
Ara ré, ara ré tana pere e makamaka mai ra!

Ara rg, ara ré tana pere e makamaka mai ra!

Pukohukohu te tihi ki Wharepdhunga, ka kitea te tiu e netineti mai ana
Ki te maunga (ara ré) e tautari mai ra (ara ré)
Ara ré (ara re) ara ré tana pere e makamaka mai ra

Kei Pureora, Rangitoto, Titiraupenga, ko Tarapikau e rehurehu haere ana
Whio atu whiowhio whio mai, korowhiti korowhiti korowhirona tekateka mai ra

Ko te iwi paiarehe, ko te iwi tupua, he maminga (ara ré) nanakia, he nukanuka

E Te Atakohu i nga hiwi i te uru, ko koe ki te whenua ko Tamakaiuru
Ki te rangi, mana to tarera hei whiu
Ara ré (ara re) ara ré tana pere e makamaka mai ra

Ki Pdawhe ko Whanawhana-i-te-rangi, topa atu ki Te Aroha ko Te Ruaiti
Hoka i kona ki Taputeuru ra
Ara ré kei Pukemoremore tana tau paepae e noho mai ra

Ko te iwi paiarehe, ko te iwi tupua, he maminga (ara ré) nanakia, he nukanuka

Kei rekareka atu e te puni wahine, kei te whakawai mai ra a Te Rangipouri
Purutia, tawhia e tamangarengare ma
Téna tdna pere muramura e teretere mai ra

Ara ré,ara ré tana pere e makamaka maira
(Makamaka, netineti, nukanuka) Hei!

He mea tito na Paraone Gloyne hei poi ma Motai Tangata Rau ki te
whakataetae &-rohe a Tainui waka 2014



TOIA TAINUI

Tdia Tainui tapotu ki te moana, ma wai e t6?

Maku e o, ma Whakatau e to! Whakarongo ake au ki te taha o te rangi!

He tarawai-nuku, he tarawai-rangi! Puhia te ahi e, nau mai e tane ka kau taua
| te awa i Pikopiko i Whiti! Toia Tainui - i te awa i Pikopiko i Whiti

Tdia Tainui tapotu ki te moana uriuri, tea, Moana-Nui-a-Kiwa
| rere mai te waka i Hawaiki tawhiti, Hawaiki-nui, Hawaiki-roa
Hawaiki-whamamao

Piko, piko i whiti i manu ai a Tainui x2

Hoturoa te tangata i whakataki i te waka, Hauhau-te-pd, Paopao-te-rangi
Manu-tawhiorangi, Te Memeha-o-te-Rangi — matua o Whakaotirangi, nana i
hdmai a Puranga hei mauri md te waka

Piko, piko i whiti i manu ai a Tainui x2
Hoea mai te wharehukahuka nui a Tangaroa whakamau tai x2

Hawaiki-Tumutumu-te-aroaro i raru ai a Ngatoro
Tamatekapua te nanakia i whakararu i a ia

Piko, piko i whiti i manu ai a Tainui x2

Ka 0 mai nga waka ki Whangaparaoa, ka huri ki te Waitemata me te
Manukanuka, kei Kawhia moana te takotoranga

ko Hani, ko Puna hei tohu md te tumu o Tainui x2

Piko, piko i whiti i manu ai a Tainui

Piko, piko i whiti...Hil

He mea tito na Paraone Gloyne hei poi ma Motai Tangata Rau ki te
whakataetae a-rohe a Tainui waka 2008

O-RAKAU

Te toto e! Te toto el

Te hoaril Te péneti! Te Parepo! Te mini raiwhara! Te tdpara! Te ngutu parera!
Nga rakau kohuru a te Pakeha e takoto neil

Tahi rau, rima tekau ma toru tau i mua ka tae mai te mura o te ahi ki a au; Ki
0Oku whenua, ki oku tOpuna, ki dku kainga

Kia rau maharatanga noa ake ahau, ko te wa tonu tenei i kokiri mai ai te
Pakanga

Meremere, Rangiriri, Paterangi, Rangiaowhia O-Rakau i dhahal
Kotahi mano e waru rau e ono tekau ma wha te tau

| pakaru ai te rae o riri ki ahau ki O-Rakau

Aug taukiri e

Kihai au i whai i te kawa o nga rakau matarua a Timatauenga!

Te patu ki te patu! Te taiaha ki te taiaha!
| mau ke ki te mataku o te okaoka o te pi
0O te waha o te pii repo, o te tope o te hoari i taku kiri

Haehaetia! Ripiripial

Haehaetia! Ripiripia!

Aug i haere mai? Ki te patu i te mana motuhake Maori!
Aué i haere mai? Ki te patu i te rangatiratanga Maori!

Aué i haere mai a ngai hdia, i raro i te whakahau
A'Kawana Kereil Kia atia atu a au whenei i te kuri! Au e. .ii!

[ noho te whenua ki O-Rakau?

Hei puna! Whakatotd riri!
Hei puna! Whakaheke toto!
Hei inumanga wai md te Atua i kapo ake i aku rau kahurangi



Ka nunumi ki raro ral Ha!

E kore koa hoki e wareware te uri o Tdhoe!
Moumou tangata ki te pd!

Ko te pru e ko te ptru koa! Whakatangatanga ki runga!
Whakatangatanga ki raro! Te kotahi a Ttihoe e kata te po!

Aha ngaua ki 0 pakirikiri! Whakateté, whakateté!
Kei tomokia te tiwatawata! Whakateté, whakateté!
Ngaungau ana ki runga! Ngaungau ana ki raro!
Ueue o te whare o te ngiha! Rua taniwha!

Aué ka horo te pa, ka horo te pa!

Ahakoa ra i hinga te pa o O-Rakau ka tdi tonu hei pa kairiri!
Aué e kore e hinga! Taku mana motuhake Maori!
Aué e kore e hinga! Taku rangatiratanga Maori!

Ka ora mai and nga kupu maku ma te ao hou!

Ka whawhai tonu ahau ki a koe e Kawanatanga
Ka whawhai tonu ahau ki a koe, e kakT whero
Kia eke ai ki te korero, ka whawhai tonu matou
Mo ake ake ake

Hil

He mea tito na Paraone Gloyne hei haka ma Motai Tangata Rau
ki te whakataetae a-rohe a Tainui waka 2006

TAUTAPA TE PURI

Mai e te tupua mai e te tawhito

Mai e te kahui o nga Ariki

Mai e, mai e, tawhiwhi ki nga Atua

Ka rongo te po, ka rongo te ao
Wanangananga te pd, wanangananga te ao
Aug! Aué! Aué hil

Tautapa te puri o Te Ahurei, ahurewa tapu o Tainui waka
Whakarongo e Tawhaki ki te ptikenga, kapaukura nd Hawaiki, Hawaiki

Tautapa te puri o Te Papa, ko Rot i te tingaroa o te whare
Tatuku nga takitaki i nga kawai ariki, tohia te tohi whakauenuku, uenuku

Ka rongo te po, ka rongo te ao, wananga te pd, wananga te ao
He kakano i ruia mai, i Rangiatea

Tautapa te puri o Kuranui, kei Te Whaiti e tii ana te pou tupua

Hei toko hoki i te whakapono o Horopapera, rire rire hau paimarire, paimarire
(Tane)

Parini hoea oro méne taihana!

Tautapa te puri 0 Rangiatea, Tawhao ki mua, Tdrongo ki muri

He kura nui nd Taputapuatea, tona whakarae, ko Whiro te tupua x2

Ka rongo te po, ka rongo te ao, wananga te po, wananga te ao
He kakano i ruia mai, i Rangiatea

Tautapa te puri 0 Te Whetd o Hinawa, ko Rangawhenua ko Te Ra Karepe
He miringa kakara ki runga o Pureora, huihuinga 0 nga rdanuku o te motu

(Ka rongo te pd, ka rongo te ao, wananga te pd) Hei hal

He mea tito hei poi ma Motai Tangata Rau ki te whakataetae &-rohe a Tainui waka 2012

MOTEATEATIA TE URI O TUHOE POTIKI

Moteateatia te uri 0 Tahoe Potiki

Maringiringi mai ana nga roimata rurutu kino
He hdpuapua i aku kamo mo te huinga o te kura
E moe mai na i te moremore o te whenua

Hirearea noa ra te tangi a te iwi nui i te po

| oku taringa e hakiri nei ki te ata whakarongo
Ki nga maimai aroha a nga pouwaru

Mo te puhi 0 Mataatua

| haere maira i Te Urukaraerae
| haere mai ra me Te Rehu o Tainui
| haere mai ra i te tini o Hinepkohurangi

Ranginui, Rangiroa, Pouri, Potango, Whatuma, Rangiwharo, Rangiwhakere

Mohukihuki te mamae roa ki te tau o taku ate
E haehae nei i te rironga o te rau o titapu

Ka turakina mai taku wao totara
Ka tangihia ra ki Manaward
Ka tangihia ra i Wharepdhunga

Moteateatia te uri o Tahoe Potiki

He mea tito hei waiata-a-ringa ma Motai Tangata Rau ki te
whakataetae &-rohe a Tainui waka 2014

HE ITI NA MOTAI

1

He iti na Motai e hakerekere
He iti na Motai e hakerekere

Takahia atu e Tdrongo, te rori ki te Tairawhiti e

Ki te uri o Paikea, mokopuna a Tamatea, marenatia, € Mahinaarangi

IERENEEREIED

Rereahu ki mua, Whakatere tuarua, Kurawari te tamahine

Takihiku to patiki ka puta, nga rei o Maikukutara
Te Wairere te kiaha, Te Horohoroinga-o-nga-ringa
Ta mai Titiraupenga, Maungatautari, Wharephunga

Maungatautari, Wharepthunga! Hi aué!

NO reira Raukawa ki uta, Raukawa ki tai hapaingia
To mana ki runga ra, pupurutia, kia mau

Takihiku to potiki ka puta, nga rei o Maikukutara
Te Wairere te kuaha, Te Horohoroinga-o-nga-ringa
T mai Titiraupenga, Maungatautari, Wharephunga

Maungatautari, Wharepthunga! Hi aué!

NG reira Raukawa ki uta, Raukawa ki tai hapaingia
Td mana ki runga ra, pupurutia, kia mau

He itina Motai e hakerekere
He iti na Motai e hakerekere

Hil Hal Hi aué Hil

He mea tito hei waiata ngahau ma te whanau katoa o Motai Tangata Rau, i te tau 2015



12

TOKAHAERE

Tokahaere ¢ i ahatia koe

E nga atua o te pd?

T0 kau mai koe hei tohu wehi e
| te ara ki Wharepiihunga
Wahangi ana te au a te kurt
T tuatara mokai

Tokahaere e whakaatuhia e koe
Nga kanohi o Ranginui e td iho nei
Titiro atu te karu tohunga

Ki to mata mau tohutohu
Wahangu ana te au a te kur

T6 tuatara mokai

Tokahaere e tangihia mai ra

Aku rau kahurangi ka ngaro ki paerau
Marau noa ana ra ki te tini me te mano
Kua kapohia e te taniwha nui o pd
Mateatea, mdtahataha, mohukihuki
Moteatea, motahataha, mohukihuki

He mea tito i te tau 2008 hei waiata whakaaroharoha mo Tokahaere.



LN
w

TE HOARI WHAKAWAI E!

Te hoari whakawai e! Te hoari whakawai e!
Kei te toto tonu te ate o te hoari nana nei aku tipuna i tua ki raro
Kia takoto moremore kau noa mai ra koutou i nga pakanga o te motu e!

lahaha au€, kaore taku hahi, kaore taku raru, md koutou € haupd mai ra i te pd
Whanaunga mate ki te po, tini o te pd, mano o te po!

Pouriuri! Pokenekene!

Potangotango! Pdtiwhatiwha! Po! Po!

Pd nui, pd roa i whakarérea ai aku mate e koe e Niu Tireni!

Homai te puipara, homai te kariri!

Pakd ana te pd ki Wairau, hiki ana te paoa ki Maungapdhatu

Kai ana te manawa i te karapu

Kurukurutia! Turupana pakia!

Kurukurutia! Turupana pakia! Taka kinotia taku mana motuhake Maori
Kiraro i te rekereke o Kingi Hori takahia!

Ta Kingi Tawhiao! Ko te tangata e whai anaii te riri @ muri ake nei
Ko ia tonu te utu!

Engari he mana to te hoari, he mana ano t6 te pene!

Tuhituhia ana te mate ki te rae, maka atu ki tai, hei ika md nga riri o te ao
| ktia ai au-te Maori he tangata! He tangata! Ho!

Taka mai ki aianei, kua atua nga ope i haere ki te hopu parekura
Takaia ona koiwi ki te pi ndti! Ahurewatia ona toto ki te rau o te putiputi
Katohia, heil

Wareware ko au! Wareware ko au!

Aug na wai aku mate i ténei hanga! Tatda rikiriki noa ra



Ue ara ra te whakama i ahau e

E Te Ururoa! E mate ururoa ranei i a koe, ta te kawanatanga i kore ai?
Tikina mai ra e hoa, 0 taua mate kia korikori ai

Hei hahunga mai ma te mata o te arero, o te tini

He mangumangu taipd nei hoki tatou pakia!

E huri ki te raki! Kororareka! Ruapekapeka! Ka eke te wiwi!

Ka eke te wawa!

E huri ki te uru! Puketakauere! Mahoetahi! Te Ngutu o te Manu, Parihaka!
Ki ki ki ki ha!

Kei Te Moana a Toi! Te Kaokao-roa! Pukehinahina ! Aué Te Ranga!

Kei Taranga-nui-a-Kiwa, a Waerenga-a-Hika

Nga rakau kohuru, a te Pakeha e takoto nei!

E hoki ki roto ki te huarahi i haere mai ai te kau mémona kai raurékau!
Meremere, Rangiriri, Rangiaowhia, O-Rakau

| te ra nui o te tara o te whitau, tapahia!

Niu Tireni, Niu Tireni, homai te ra! Homai te ra!

Poupoua ki te mata o te whenua, heil

Poupoua ki te iho 0 te manawa, heil

Poupoua ki te rau o te mahara

E kore e pa mai te wareware ki ahau md ake ake!

Aha tg, aha ta, aha tau, h!

He mea tito hei haka taparahi ma Motai Tangata Rau ki Te Matatini 2015

WHAKAREIA TE KAKARA

He komutu no tuawhakarere iho

Hei mirimiringa md te kupu e

Kia mau kei onge kameha

Whakareia te kakara o te hinu Raukawa e
Whakareia te kakara o te hinu Raukawa e

Whakareia te kakara o te hinu Raukawa
Ripo atu ripo mai e, tona trare ki te whenua
Ki uta ki tai e x2

He kdmutu no tuawhakarere iho, hei mirimiringa mo te kupu e

Rere ana mai, te tiereere, i te taiwhenua
E pa t6 hau he wini raro
He homai arohae x2

E kore waimeha te hopurupuru, o te hei mapuna md nga uri e
Kia mau kei onge kameha
Whakareia te kakara o te hinu Raukawa e

Paraweranui te pawapawa ki runga o te iwi e
Purea ana te wairua e te hau peru
Oho anate manawae x2

E kore waimeha te hopurupuru o te hei mapuna mo nga uri e
Kia mau kei onge kameha
Whakareia te kakara o te hinu Raukawa e x2

Augé hi! Aué ha!

He mea tito hei waiata-ngahau ma Motai Tangata Rau,
ma Raukawa whanui hoki. Na Paraone Gloyne i tito.

MARERAHI

E koro e, haere ki tua o0 Tawauwau

E te piki kotuku o te iwi

Moe mai ra, okioki atu

Kahuirangi ana, to rahinga ki muri nei

Ma wai ra e taurima nga tikanga a nga tipuna

Marerahi kua ngaro atu koe ki te kapunipunitanga o te wairua
Ka mawherangi au haere ra haere ra

Taku taniwha hikuroa, taku kaka wahanui taku whakaruruhau

| te matatahi taku manu whakapapa kua tipunatia koe

Ka ngau te aroha au€ taukiri e

E te korakora rere ahi a Mahuika i whakangihangiha i te ahi ka
0 t0 kahui papa e mowai nei upoko kdhua te mamae nei

NG reira ra haere e pa ki 0 kawai rangatira
Haruru tonu mai t6 reo whakaoho ki to iwi

Taku taniwha hikuroa, taku kaka wahanui taku whakaruruhau
| te matatahi taku manu whakapapa kua tupunatia koe
Ka ngau te aroha aué taukiri e

NG reira ra haere e pa ki 0 kawai rangatira
Haruru tonu mai to reo whakaoho ki to iwi
Taku taniwha hikuroa

He mea tito na Paraone Gloyne hei waiata-a-ringa ma Motai Tangata Rau ki te whakataetae
a-rohe a Tainui waka 2006. Ko Marerahi Heta raua ko Paraone Gloyne
te tokorua i tapa i te ingoa a Motai Tangata Rau i te tau 2005.

HAERE MAI NGA ROPU

Haere mai nga ropi, haere mai nga kapa
Ki runga i te rangimarie

Nei ra a Owairaka, iti noa na Raukawa

E mihi atu ana e

Hapaitia, hapainga he mahi pai rawa
Te mahi kapa haka he rawerawe rawa
Ko te pikanakana

Aug aué

Whakarongo mai ra ki taku waiata tioriori
Kinakihia e te kopikopi

Matakitaki mai hoki i aku waewae tukituki
Ki te kapakapa a nga ringa

Titiro kau nei ahau ki nga taitamariki

E kawe ana i nga mahi nei
Whakakahahia mai, whakaorangia mai
Haere totika ki nga tau kei mua e

Hapaitia, hapainga he mahi ihiihi
Ko te tii taitamariki kia mau tonu rawa

Te mana nd oku tipuna
Aug aué

Aug hihi; hi aué hi, hi

TE RANGI TE WHENUA

Te mamae, me te aroha e

Te rangi te whenua, Te Moana nui a Kiwa
E papaki mai nei i tawhiti

Anei nga morehu e takiti atu nei

Te mamae, me te aroha e

Ahau e tohu nei, kia tere mutu e
Kia riro rawa mai, te wikitoria

Takoto mai e tama ma, ki runga o Niu Tireni
Te mamae me te aroha e (whakahokia)

Te rangi te whenua, Te Moana nui a Kiwa
E papaki mai nei i tawhiti

Anei nga morehu e takitd atu nei

Te mamae, me te aroha e

Ahau e tohu nei, kia tere mutu e
Kia riro rawa mai, te wikitoria

Takoto mai e tama ma, ki runga o Niu Tireni
Te mamae me te aroha e
Te mamae me te aroha e

(Purutia kia mau) Hi aug hi!

PARATI

Kia rite mai ra o poi porotiti,
Tapara patua kia rite ki te wai hi!
Parafi parati paratititi ana

Parat paratl paratititi ana

Te Wairere ra, te tapahanga o te pito

0 Raukawa e, 0 Raukawa e

Kei tua iti atu ko te whatinga o te wahi awa
0 Mahinaarangi, Mahinaarangi

Matakohuki ana ki Tapapa ra ki Ruapeka e ko Tukorehe, e ko Tukorehe

Hei ara maku ki te niao o Te Arawa waka, e tia, e tial
(maninitua, maniniaro) e ranga, e ranga!

Ki Tarukenga koia te tatau o te whare

Kei Ngatira ko te poutokomanawa

Kia whiti ki Te Horohoroinga-0-nga-ringa-o-Tia
Métai ra te titiro ki Pohaturoa e

Ki Titiraupenga nga tohu kauanuanu

Na Tarongo i waere ki te Tairawhiti

Ki te wahine whakaiti ko Mahinaarangi

Paratf parafl paratitit ana x2

Taiparipaha ki Wharepthunga

Te whare o Hoturoa e, Hoturoa e
(Tainui te waka, Hoturoa te tangata)
Ka peka atu ra ki Rangiatea

Te pa o Tarongo e, o Tarongo e



Tipatapata ra ki Owairaka

Kia rawerawe ki a Takihiku e, Takihiku e
Hei tirohanga maku ki Maungatautari
He pouwhenua ka reia ka reia

Marau noa nga whakaaro
Ki Te Whatanui e mo aku rahinga ra
Ki te tonga e

Omaoma ana i Te Kaokao-roa-o-Patetere e
Ka pau i ahau taku amio whenua

Kia hoki ake ai ki te wai

Paratl parati paratititi ana

Te Wairere ra te tapahanga o te pito 0 Raukawa e
O Raukawa e

ParatT parafi paratiti {1 hi!

He mea tito na Paraone Gloyne hei poi ma Motai tangata
Rau ki te whakataetae &-rohe a Tainui waka 2006.



NGA MIHIMIHI

E mihi ana ki te whakaaro me te whakaaetanga mai kia mahi ngatahi nga mana,
nga kaihaka o Motai Tangata Rau me nga kaimabhi o te Poari Manaaki o
Raukawa kia puta ai ténei kopae, €nei waiata me 6na and korero nui ki te iwi.

Kua neke atu i te 11 0 nga tau, e ti ana a Motai Tangata Rau e kawe ana i nga
tini kaupapa hei whakatutuki tonu i nga matapono o te kapa:

Taiwhakahui - Whakahuihuitia te iwi.
Taiwhakaoho — Whakaohongia nga taonga tuku iho, te reo me nga tikanga.
Taiwhakaako — Whakaakona te reo, nga tikanga me ngé korero tuku iho.

Taiwhakaputa — Ma te tii ki te haka e puta katoa ai aua ahuatanga, kia puta ki te
whai ao, ki te a0 marama.

Kaore he mutunga o te rere o nga mihi, ki a Paraone korua ko Ngahuia, ki nga
ringa katoa, ki nga reo, ki nga kaiawhina katoa, nau ano te kaupapa i hapai kia
tutuki ra ano.

Kei Te Wananga o Aotearoa, t€na rawa atu koutou i te toronga mai o te ringa
manaaki i nga mahi hopu reo. Tae atu ra ki nga kaimahi, ki a Morgan Samuel,
Alana MacDonald koutou ko Joe McNamara.

Téna ko_utou, téna koutou, téna ra koutou katoa!



NGA RINGA AWHINA

POUTUARA AWHINA

Paraone Gloyne
Ngahuia Kopa
Annette Tunoho
Jarred Boon

NGA KAIHAKA

Paraone Gloyne
Teiria Davis
Meniatoria Tupaea
Ronnie Adams
Shaun Collett
Terewaho Noa

TE ROPU WHAKAHAERE - KAKARA WHAKARE]

Charlie Tepana
Tangiwai Tepana
Louis Armstrong

Ngahuia Kopa
Jasmine Manley
Quinton Tunoho
Atarangi Manley
Cheryl Eriepa-Collett
Dovey Tupaea

Nigel Te Hiko
Phyllis Tahere

Annette Tunoho
Tongakuia Adams
Ata Kopa
Lyndsay Snowden
Vikki Gillett



"Kia ita”"

Te Taura Whiri i te Reo Maori

A LANGUAGE (RMMIEGIRN

MOTA

TANGATA RAU

Kua rahuitia te manata o ténei kopae e Te Poari Manaaki o Raukawa



